
DEKLARASYON GOUVÈNÈ ANDREW M. CUOMO SOU LANMÓ ANSYEN JIJ 

ANCHÈF JUDITH KAYE 
 

Gouvènè a mande pou drapo ki sou tout bilding gouvènman eta flote a demi ma 
nan dat 8 janvye 2016 

 
“Mwen atriste anpil dèske m aprann lanmò ansyen Jij anchèf  Judith Kaye. Pandan tout 
karyè l ki gen plis pase 25 ane nan sèvis piblik, Jij anchèf Kaye te yon fòs pou pwogrè ki 
te gen yon enpak pwofon sou eta nou an.  Lè papa m te nome l nan Tribinal Apèl nan 
1983, li te vini premye jij fi nan Tribinal e nan pita li te kontinye eritaj pyonye l kòm 
premye jij anchèf fi, ki travay nan wòl sa pou plis pase 15 ane.  Pandan peryòd karyè 
briyan sa, li te yon wòl modèl pou fi yo tout kote. Li te yon advèsè deklare pou santans 
lanmò, li te kwè nan pwomès fondamantal dwa egal pou tout Nouyòkè yo, e li te angaje 
tèt li pou ranfòse sistèm jidisyè ak jiri nou yo, ansanm avèk anpil lòt ka enpòtan. 
 
“Apre manda l nan Tribinal Apèl, Jij anchèf Kaye te kontinye sèvi Nouyòkè yo kòm 
konseye endepandan spesyal mwen sou kesyon entegrite piblik lè m te Avoka Jeneral.   
E li te kontinye sèvi tribinal la kòm Prezidan Komisyon sou Nominasyon Jidisyè.  
 
“Li te kanpe pou jistis ak egalite, epi enkane lespri entegrite nan sèvis piblik tankou 
okenn lòt.  Lanmò Jij anchèf Kaye se yon veritab pèt pou eta nou an, e mwen pa gen 
dout ke nap kontinye santi eritaj li pou ane kap vini yo. Nan non tout Nouyòkè yo, mwen 
ofri sensè kondoleyans mwen a fanmi l ansanm avèk pwòch li yo.” 
 
Gouvènè Cuomo te mande pou drapo ki sou bilding gouvènman eta flote a demi ma 
demen, 8 janvye 2016 nan lonè ak memwa Jij anchèf Kaye. 

